ՀԻՄՆԱՎՈՐՈՒՄ

Ընթացիկ իրավիճակը և իրավական ակտի ընդունման անհրաժեշտությունը.
	«Իրավաբանական պարտադիր ուժ չունեցող միջազգային բնույթի փաստաթղթերի կնքման ընթացակարգերը սահմանելու մասին» ՀՀ կառավարության որոշման նախագծի (այսուհետ՝ նախագիծ) ընդունումը բխում է «Միջազգային պայմանագրերի մասին» ՀՀ օրենքի (այսուհետ՝ օրենք) 4-րդ հոդվածի 2-րդ մասի պահանջից։
	Գործնականում, հաճախ են հանդիպում միջազգային բնույթի փաստաթղթեր, որոնք Հայաստանի Հանրապետության համար չեն առաջացնում միջազգային հանրային իրավունքով սահմանված իրավունքներ և պարտադիր կատարման ենթակա պարտավորություններ, չեն առաջացնում ֆինանսական պարտավորություններ Հայաստանի Հանրապետության պետական բյուջեի համար և օրենքի իմասով միջազգային պայմանագիր չեն համարվում։
	Ներկայումս, իրավաբանական պարտադիր ուժ չունեցող միջազգային բնույթի փաստաթղթերի (այսուհետ՝ միջազգային բնույթի փաստաթուղթ) կնքման ընթացակարգեր օրենսդրությամբ կարգավորված չէ։ Միասնական կարգի բացակայության պարագայում ընթացակարգերն իրականացվում են համաձայն ընդունված պրակտիկայի, որը սահմանված չէ որևէ իրավական ակտով։
[bookmark: _GoBack]	Նախագծով առաջարկվում է սահմանել միջազգային բնույթի փաստաթղթերի կնքման, մասնավորապես, իրավասու մարմնի կողմից միջազգային բնույթի փաստաթղթի նախագիծը արտաքին գործերի նախարարության հետ համաձայնեցնելու, արդարադատության նախարարություն, ֆինանսների նախարարություն, ինչպես նաև, շահագրգիռ պետական մարմիններին ներկայացնելու, ստորագրման ընթացակարգերը։

Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ արտաքին գործերի նախարարության կողմից:

Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
	Նախագծի ընդունման կապակցությամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, Հայաստանի Հանրապետության հակակոռուպցիոն ռազմավարության և դրա իրականացման 2019-2022 թվականների միջոցառումների ծրագիր.
	Կապը ռազմավարական փաստաթղթերի հետ բացակայում է։

